23/PES-180
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Ángel Ansa Echegaray jaunak, Legebiltzarreko Erregelamenduan ezartzen denaren babesean, honako galdera hau aurkezten du, Nafarroako Gobernuak idatziz erantzun dezan:
1.- Nafarroako Gazteriaren Institutuko zuzendari kudeatzaileak, pasa den urriaren 31n eginiko agerraldian, esan zuen parlamentari honek “iraindu egin zituela Bartzelonan etxebizitza publikoaren alde lan egitetik zetozen kideak”. Zertan oinarritu zen baieztapen hori egiteko? Zer irain adierazi zizkien parlamentari honek kargu horiei? Irainik ez bazen izan, publikoki zuzenduko al du bere baieztapena eta bilkura-egunkaritik kentzeko eskatu?
2.- Agerraldi berean esan zuen Etxebizitza Departamenturako fitxatutako kargu horiek “ahal duten guztia eginen dutela Nafarroako gazte gehienek etxebizitza eskuragarri eta publiko bat eskura dezaten, UPNk inoiz egin ez zuena, etxebizitza publikoaren espekulazioa ahalbidetu baitzuen, eta oraindik ere horren ondorioak pairatzen ditugu”. Zer datutan oinarrituta dio UPNk ez zuela inoiz ahalbidetu Nafarroako gazteek etxebizitza eskuragarri eta publiko bat eskuratzea? Zer froga ditu esateko UPNk etxebizitza publikoaren espekulazioa ahalbidetu zuela eta oraindik ere horren ondorioak pairatzen ditugula? Froga horien kopia jaso nahi dugu.
Iruñean, 2023ko azaroaren 2an Nafarroako Parlamentua. 
Foru parlamentaria: Ángel Ansa Echegaray
